
BOSHLANG‘ICH SINFLARDA O‘QITISHNING ZAMONAVIY METODIKASI 

 

Annotatsiya: Ushbu maqolada boshlang‘ich sinflarda o‘qitishning zamonaviy metodikasi, 

bugungi jamiyatda kichik maktab yoshidan boshlab bolalarning ijodiy faolligini rivojlantirishning 

dolzarbligi, boshlang‘ich sinf o‘quvchilarini ijodkorlik faoliyatiga o‘rgatishning pedagogik 

imkoniyatlari va ahamiyati, zamonaviy ta‘lim yondashuvlari asosida o‘quvchilar ijodiy 

qobiliyatini tashkil etish samaradorligi haqida bayon etilgan.  

Kalit so‘zlar: o‘quvchi, o‘qituvchi, sinf, axborot, 4“K” modeli, elektron texnologiyalar, 

boshlang‘ich ta‘lim, o‘quv motivlari, tafakkur, xotira, intellekt, mantiq, inson, muammo, shaxs, 

tuyg‘u, pedagogika, yondashuv. 

 

СОВРЕМЕННАЯ МЕТОДИКА ОБУЧЕНИЯ В НАЧАЛЬНЫХ КЛАССАХ 

 

Аннотация: В данной статье рассматривается современная методика 

преподавания в начальных классах, актуальность развития творческой активности детей 

в современном обществе, начиная с младшего школьного возраста, педагогические 

возможности и значение обучения младших школьников творческой деятельности, на 

основе современных образовательных технологий. подходы. Установлено об 

эффективности организации творческих способностей студентов. 

Ключевые слова: ученик, учитель, класс, информация, модель 4 «К», электронные 

технологии, начальное образование, мотивы обучения, мышление, память, интеллект, 

логика, человек, проблема, личность, чувство, педагогика, подход. 

 

MODERN METHODOLOGY OF TEACHING IN PRIMARY CLASSES 

 

Abstract: In this article, the modern methodology of teaching in primary classes, the 

relevance of developing children's creative activity in today's society from the age of small school, 

the pedagogical possibilities and importance of teaching primary school students to creative 

activities, based on modern educational approaches It is stated about the effectiveness of 

organizing students' creative abilities. 

Key words: student, teacher, class, information, 4"K" model, electronic technologies, 

primary education, learning motives, thinking, memory, intellect, logic, human, problem, 

personality, feeling, pedagogy, approach. 

 

Kirish. Respublikamizda 2020-yil 23-sentabrdagi yangi tahrirdagi “Ta’lim to‘g‘risida” gi 

qonunni qabul qilinganligi, maktab ta’lim tizimining ma’naviy - axloqiy tarbiyasida muhim 

ahamiyatga ega. Oʻzbekiston Respublikasi Prezidentining 2019-yil 29-apreldagi “Oʻzbekiston 

Respublikasi Xalq ta’limi tizimini 2030-yilgacha rivojlantirish konsepsiyasini tasdiqlash 

toʻgʻrisida”gi 5712-son Farmonida 2030-yilga kelib xalqaro baholash reytingida jahonning 

birinchi 30 ta ilgʻor mamlakatlari qatoriga kirishiga erishish hamda xalq ta’limi tizimida ta’lim 

sifatini baholash sohasidagi xalqaro tadqiqotlarni tashkil etish asosida oʻquvchilarning oʻqish, 

matematika va tabiiy yoʻnalishdagi fanlardan savodxonlik darajasini baholashga yoʻnaltirilgan 

ta’lim sifatini baholashning milliy tizimini yaratish vazifalari belgilangan Biz raqamli 

texnologiyalar asrida, taʼlim karyerada muvaffaqiyat qozonishning, turmush farovonligini 

177 oshirishning bosh omiliga aylangan davrda yashayapmiz. Zamonaviy taʼlim bizning nafaqat bilim 

va koʻnikmalarimizni belgilab beruvchi mezon, balki bizning dunyoqarashimizni, bizning dunyo 

taraqqiyotiga qoʻshadigan hissamizni ham aks ettiruvchi muhim qadriyatdir. 

Zamonaviy taʼlim dunyodagi tinimsiz oʻzgarishlarga koʻnikkan, turli muammo va 

toʻsiqlarga tayyor turadigan professionallarning yangi avlodini shakllantirmoqda. Bunday taʼlim 

oʻquvchilarni nafaqat amaliy koʻnikmalar bilan, balki oʻquvchilarga bugungi kunda zarur boʻlgan 

zamonaviy kompetensiyalarni rivojlantirishga yordam beradigan oʻquv texnikalari bilan 

taʼminlaydi. Bugun dunyoda “ijtimoiy koʻnikmalar”ga (soft skills) ega boʻlgan mutaxassislarga 

ehtiyoj ortib, ayni paytda “kasbiy koʻnikmalar” (hard skills) oʻzining birinchi darajali ahamiyatini 

yoʻqotib bormoqda. Boshlang'ich sinflarda, ayniqsa, birinchi sinfda o‘quvchilarga o‘qitishda 

o‘quvchining yoshi, fiziologik, texnikaviy axborot olish kerak Hozirgi davr o‘qituvchi va o‘quvchi 

oldiga katta talablar qo‘ymoqda, bu talablarning eng asosiysi - darsning samaradorligi, uning 

sifatliligi, o‘quvchilarning bilim va ko‘nikmalariga, maktablardagi turli xil o‘quv mashg‘ulotlari, 

ularni tashkil qilinishi va u orqali o‘quvchilarni turli bilim va ko‘nikmalarni egallab olishidir. 

Bugungi kunda taʼlim jarayonini to‘g‘ri va samarali tashkil qilishda innovatsion texnologiyalar, 

texnik vositalarning, jumladan, zamonaviy kompyuterlarning o‘rni beqiyosdir. 

Tadqiqot obyekti va qo‘llanilgan metodlar.  Hozirgi kunda taʼlim jarayonida interfaol 

metodlar va axborot texnologiyalarini o‘quv jarayonida qo‘llashga bo‘lgan qiziqish kundan-kunga 

ortib bormoqda. Bunday bo‘lishining sabablaridan biri, shu vaqtgacha anʼanaviy taʼlimda 

o‘quvchilar faqat tayyor bilimlarni egallashga o‘rgatilgan bo‘lsa, zamonaviy texnologiyalardan 

foydalanish esa ularni egallayotgan bilimlarini o‘zlari qidirib topish, mustaqil o‘rganish va 

fikrlash, tahlil qilish, hatto yakuniy xulosalarni ham o‘zlari keltirib chiqarishga o‘rgatadi. 

O‘qituvchi bu jarayonda shaxs rivojlanishi, shakllanishi, bilim olishi va tarbiyalanishiga sharoit 

yaratadi va shu bilan bir qatorda boshqaruvchilik, yo‘naltiruvchilik funksiyasini bajaradi. 

Zamonaviy taʼlim bugungi kun oʻquvchilariga quyidagilarni oʻrgatishi kerak: Kompleks 

vazifalarni hal qilish; Bilimlar, mantiq, tahlil, mushohadaga tayangan holda tanqidiy fikrlash, fikr-

mulohazalarni shakllantirib, qaror qabul qilish; Ijodiy fikrlash; Insonlar bilan hamkorlik qilish; 

Jamoada ishlash; Oʻzining va boshqalarning emotsiyalarini (his-tuygʻularini) toʻgʻri baholash, 

ularni boshqarish, emotsional intellektga ega boʻlish; Diqqatni bir vazifadan boshqasiga tez qarata 

olish, moslashuvchan boʻlish. 

Buning uchun taʼlim jarayonida “4K” modelini qoʻllash kerak. 

Yangi o‘quv yilidan boshlab boshlang‘ich sinf o‘quvchilari yangi avlod darsliklari asosida 

ta’lim oladi. Darsliklarning asosiy xususiyatlaridan biri – ularning 4K tamoyili asosida ishlab 

chiqilganidadir. Ya’ni bu tamoyilda quruq ma’lumotlarni yodlatish yoki shunchaki 

o‘qish/yozishni o‘rgatish bilan cheklanilmaydi. O‘quvchilar nafaqat fanlarni, balki XXI asrda 

zarur bo‘lgan hayotiy ko‘nikmalarni ham o‘rganadi. 

Yangi innovatsion yondashuvni O‘zbekiston maktablarida joriy etishdan oldin xorijiy 

tajribalar ham o‘rganildi. Singapur, Xitoy, Angliya, Finlandiya, Estoniya kabi ta’limi ilg‘or 

mamlakatlar o‘quvchilarda 4K tamoyilini o‘z ichiga olgan XXI asr ko‘nikmalarini rivojlantirishga 

asosiy e’tibor qaratadi.  

4 “K” modeli 

1. Kritik (tanqidiy) fikrlash (Critical Thinking);  

2. Kreativlik (ijodiy yondashuv) (Creativity);  

3. Kommunikatsiya (Communication);  

4. Kollaboratsiya: (Collaboration:). 

4K ko‘nikmalar 

Tanqidiy fikrlash, tahlil – topshiriqni alohida kichik vazifalarga bo‘lish, masalalarni 

yechishning yakuniy algoritmlarini yaratish qobiliyati; baholash – kirish va chiqish 

ma’lumotlarining sifati va muvofiqligini baholash qobiliyati; tushuntirish – o‘z nuqtayi nazarini 

dalillash, mantiqiy-bog‘liq izchil matnlar qurish; maqsadlarni belgilash – erishish mumkin bo‘lgan 

maqsadlarni to‘g‘ri shakllantirish, zarur ma’lumotlarni va uning yetarliligini aniqlash, shu asosda 

mustaqil xulosalar chiqarish qobiliyati; o‘zini boshqara bilish – o‘z-o‘zini tekshirish, xulosalarni 

178 tuzatish va mulohaza yuritish (refleksiya); modellashtirish – amaliy vaziyatni sifatli tahlil qilish 

va vazifalarni hal qilish uchun vaziyatni mavhum modeli bilan almashtirish qobiliyati; 

o‘rganilayotgan predmetga turli nuqtalyi nazardan qarash amaliyoti; kuzatish va o‘lchovlarni 

rejalashtirish va amalga oshirish amaliyoti; muammolarni hal qilish malakalarini rivojlantirish; 

dalillarni ajrata olish, ularni shakllantirish va baholash qobiliyati; strategik fikrlash. 

Kreativlik (Ijodkorlik) ko‘nikmasi, qiziquvchanlik – tevarak-atrofdagi olamga qiziqish va 

u haqida ko‘proq bilishga intilish, dunyo obyektlari o‘rtasidagi sabab-natija munosabatlarini 

aniqlash, axborotni mustaqil izlash va o‘z savollariga javob topish qobiliyati; tasavvur – ko‘plab 

original va nostandart g‘oyalarni ishlab chiqish qobiliyati; optimallashtirish – maqsadga tez va 

samarali erishish uchun bir nechta usullarni solishtirish qobiliyati; g‘oyalarni rivojlantirish -

g‘oyalarni turli nuqtayi nazardan baholash, ularning kuchli va zaif tomonlarini izlash, 

o‘zgaruvchan sharoitlarda va yangi ma’lumotlarning paydo bo‘lishida o‘z faoliyatini tezda qayta 

qurish qobiliyati. 

Muloqot qilish ko‘nikmasi, muloqotdan cho‘chimaslik va muloqotni uyushtira bilish 

qobiliyati, savollar berish va ularga javob berishga tayyorlik, muloqot maqsadi va mazmuniga, 

shuningdek, suhbatdoshga moslashish qobiliyati; muloqotchanlik maqsadlariga erishishda verbal 

va noverbal vositalardan foydalanish qobiliyati; muloqot qoidalari ma’nosini tushunish va ishonch 

darajasini oshirish; boshqa odamlarning fikrini tinglashni o‘rganish; o‘zining ijobiy obrazi 

shakllanishini ta’minlash; ‘z fikr va his-tuyg‘ularini ifodalash amaliyoti; taqdim etish, qabul qilish 

va qayta aloqani aks ettirish amaliyoti; o‘z fikrlari va mulohazalarini aniq dalillash amaliyoti; katta 

va kichik jamoada boshqalar bilan ishlash amaliyoti.  

Jamoaviy ishlash ko‘nikmasi umumiy maqsadlarni o‘z maqsadidek qabul qilish qobiliyati, 

ularga erishish uchun birgalikda harakat yo‘nalishini qurish qobiliyati; ijtimoiy o‘zaro ta’sir, ya’ni 

umumiy maqsadlarni muhokama qilish, muzokaralar olib borish, o‘z harakatlarini boshqa 

odamlarning harakatlari bilan muvofiqlashtirish; o‘z rejalari va g‘oyalarini amalga oshirish uchun 

yetakchilik ko‘nikmalarini va o‘z jamoasini shakllantirish qobiliyatini rivojlantirish; o‘z 

zimmasiga olgan majburiyatlarni bajarish; mustaqillik va avtonomiya va tashabbuskorlik. 

Olingan natijalar va ularning tahlili. Taʼlimni tashkil qilish shakllari oʻquvchilar soniga 

qarab taʼlimning jamoaviy, guruhli shakllari, kichik guruhlarda ishlash, juftliklarda ishlash va 

individual (yakka tartibda) ishlash kabi shakllari boʻladi. 

Jamoaviy taʼlim shaklida vazifalarni bajarish va muhokama qilishda butun sinf ishtirok 

etadi. Bunda “Koʻtarilgan qoʻl qoidasi”ni qoʻllash va unga rioya qilish, shuningdek, 

“Gapirayotganni hurmat qilish” tamoyillariga rioya qilish muhimdir. Bu shakl munozara va 

bahslar, ochiq muhokamalarga toʻgʻri keladi.  

Guruhli taʼlim shaklida sinflar 5–6 kishilik guruhlarga, jamoalarga boʻlinadi. Bu shakl sinfda 

va sinfdan tashqari ishlashda, loyiha, tadqiqot va ijodiy faoliyatlarga mos keladi. Kichik guruhli 

shaklda oʻquvchilar 3–4 kishilik uncha katta boʻlmagan guruhlarga boʻlinadi. Bunday shakl ham 

sinfda va sinfdan tashqari ishlarda, loyiha, tadqiqot va ijodiy faoliyatlarda qoʻl keladi. Shuningdek, 

bu shaklni masala va vazifalarni muhokama qilish, jamoaviy esse va dokladlar yozishda ham 

qoʻllash mumkin. 

Juftliklarda ishlash shaklida oʻquvchilar ikki kishi boʻlib ishlaydi. Bunda oʻquvchilarni 

“yelkadosh sherik” hamda “yuzma-yuz sherik” tamoyili boʻyicha boʻlib chiqish mumkin. 

Individual shaklda esa oʻquvchi vazifalarni mustaqil ravishda, boshqalarning ishtirokisiz, oʻzi 

bajaradi. 

Taʼlim texnologiyalari, metodlari, oʻqitish texnikalari 

Klaster – bu axborotni grafik (chizma shaklida) tashkil qilish shakli boʻlib, unda asosiy 

maʼno birliklari ajratilib, ular oʻrtasidagi barcha aloqalar chizma shaklida ifodalanadi. Klaster 

oʻquv materialini tizimlash va umumlashtirishga imkon beruvchi tasvirdir. 

Klaster usulini quyidagi istalgan bosqichlarda qoʻllash mumkin: Klaster usulining 

afzalliklari va uni qoʻllash natijalari. Klaster usulini qoʻllashning quyidagi afzalliklari bor: katta 

hajmdagi axborotni qamrab olishga imkon beradi; jamoaning barcha aʼzolarini taʼlim jarayoniga 

179 jalb qiladi, bu jarayon ular uchun qiziqarli boʻladi; bolalar faol, ochiq boʻladi, chunki ularda xato 

qilib qoʻyishdan, notoʻgʻri fikr aytib qoʻyishdan qoʻrquv boʻlmaydi; 

Bu usul davomida quyidagi koʻnikmalar shakllanadi va rivojlanadi: savollarni toʻgʻri 

qoʻyish; asosiy masalani aniqlash; sabab-oqibat aloqalarini oʻrnatish, xulosa chiqarish; muammoni 

yaxlit tushunib, umumiydan xususiyga oʻtish; solishtirish va tahlil qilish; qiyoslash.  

Klaster usuli tizimli fikrlashni rivojlantiradi; bolalarga nafaqat oʻquv materialini, balki oʻz 

baholovchi fikrlarini ham tizimlashni oʻrgatadi; kuzatuvlar, tajribalar va olingan yangi bilimlar 

asosida oʻz fikrini ishlab chiqish va uni ifodalashni oʻrgatadi; bir paytning oʻzida bir necha 

pozitsiyalarni koʻrib chiqish, axborotni ijodiy qayta ishlash koʻnikmalarini rivojlantiradi. 

Venn diagrammasi – grafik usul boʻlib, uning yordamida solishtirilayotgan sohalardagi 

mushtarak jihatlarni aniqlash, tafovutlarni (farqlarni) qayd etish va tanlangan mavzuga oid 

bilimlarni umumlashtirish mumkin. 

“Eyler-Venn diagrammasi” usuli bilan ishlash algoritmi. Darsda qiyoslash kerak boʻlgan 

ikki yoki undan koʻproq tushunchalar, istilohlar (terminlar), hodisalar ajratib olinadi. Oʻquvchilar 

halqalar chizib, kataklarni toʻldirib chiqadi. Anglash (materialni mustahkamlash) bosqichida 

(juftliklarda, guruhlarda) tuzilgan diagrammalar muhokama qilinadi. 

Esse – bu erkin shakldagi insho boʻlib, u muallifning biror masalaga munosabatini ifodalab, 

uni asoslab beradi. Essening mazmuni puxta oʻylangan, mantiqan toʻgʻri tuzilgan, tarkiblangan 

(kirish, asosiy qism va xulosadan iborat) boʻlishi kerak. Muallif esseda murojaat qilgan 

maʼlumotlar, faktlar, raqamlarning manbayi koʻrsatilgan boʻlishi kerak. Esseda ijodiy yondashuv 

sezilib turishi kerak. 

Essening tuzilishi: masalani qoʻyish – fikrlash – rejalashtirish – yozish – tekshirish – 

takomillashtirish. 

Vaziyatlar tahlili (keys-stadi) – bu quyidagi sohalarda olingan koʻnikmalarni 

takomillashtirish va tajriba orttirish uchun moʻljallangan oʻquv metodi: muammolarni aniqlash, 

tanlab olish va yechish; axborot bilan ishlash – vaziyatdagi detallarning ahamiyatini anglash; 

axborot va asoslarning tahlili va sintezi; taxmin va xulosalar bilan ishlash; muqobil variantlarni 

baholash; qaror qabul qilish; boshqalarni tinglash va tushunish – jamoaviy ishlash koʻnikmalaridir. 

Case-studies – bu faktlar asosida maxsus ishlab chiqilgan va oʻquv mashgʻulotlarida tahlil 

qilinadigan muayyan oʻquv vaziyatlari. Vaziyatlarni tahlil qilish jarayonida bolalar jamoada 

ishlashni, tahlil qilishni va boshqaruv qarorlarini qabul qilishni oʻrganadi. 

Keysni yechish – bu taklif qilingan vaziyatni (keysni) tadqiq etish, axborotlarni toʻplab va 

tahlil qilish, qilish mumkin boʻlgan harakatlar variantlarini taklif qilish va ularning ichidan eng 

maqbulini tanlash. 

Chalkash mantiqiy zanjirlar – bu asosiy tushunchalarni mantiqiy tuzish orqali oʻquv 

materialidagi asosiy muammoni aniqlashning pedagogik usuli. Bunda oʻqituvchi mantiqiy ketma-

ketligi buzilgan bir qator tushuncha va terminlarni taqdim qiladi. Oʻquvchilarning vazifasi xatoni 

topib, uni tuzatish va buni asoslab berishdir. 

Usulning ketma-ketligi: oʻrganilayotgan mavzuga tegishli termin yoki tushunchalar yozilgan 

qogʻozni ilib qoʻyamiz; oʻquvchilarga tasodifiy, tartibsiz berilgan asosiy tushunchalarning 

mantiqiy ketma-ketligini aniqlashni, soʻng barcha asosiy tushunchalardan foydalangan holda 

yozma matn tayyorlashni taklif qilamiz; 

oʻqituvchi asosiy tushunchalar boʻyicha hodisalar ketma-ketligining oʻz variantini bayon qiladi; 

oʻquvchilar oʻz variantlarini oʻqituvchining varianti bilan solishtirib koʻradilar. 

Munozara – bu bahsli masalalarni muhokama qilish va munozara qilish usuli. Bugungi 

kunda munozara taʼlim faoliyatining eng muhim shakllaridan biri boʻlib, oʻquvchilarning 

tashabbuskorligini oshirishga, refleksiv fikrlashni rivojlantirishga yordam beradi. 

Xulosa. Boshlang‗ich ta‘lim umumiy o‘rta ta‘limning poydevori hisoblanadi. Shu bois 

mamlakatimizda boshlang‘ich ta‘lim sifatini oshirishga alohida e‘tibor berilmoqda. O‘qituvchilar 

darsda ilg‘or pedagogik texnologiyalar va o‘qitishning interfaol usullaridan keng foydalanmoqda. 

Har bir ta‘lim muassasasida boshlang‘ich sinf o‘quvchilari uchun qiziqarli o‘quv-metodik 

adabiyotlar, jumladan, elektron resurslarning katta zaxirasi mavjud. Sifatli ta‘limiy faoliyatni 

180 multimedia materiallari orqali tashkil etish an‘anaviy uslublarga nisbatan afzalligini o‘qituvchilar 

anglab yetdi.  

Boshlang‘ich sinflarda ona Vatanga muhabbat va sadoqat, ona tilini o‘qitishda tilga hurmat, 

shu bilan birga o‘zbek tilining qanchalik boy til ekanligini anglash, o‘qish va orfografik til 

me‘yorlariga amal qilishni dars jarayonida tadbiq etish lozim. 

